ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N      – Ա

ԶԲՈՍԱՇՐՋՈՒԹՅԱՆ ԶԱՐԳԱՑՄԱՆ ԾՐԱԳՐՈՎ ՆԱԽԱՏԵՍՎԱԾ ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ՎԵՐԱԲԵՐՅԱԼ 
Ղեկավարվելով «Բյուջետային համակարգի մասին» Հայաստանի Հանրապետության օրենքի 23-րդ հոդվածի 1-ին կետով Հայաստանի Հանրապետության կառավարությունը որոշում է`

1.Հայաստանի Հանրապետության տնտեսական զարգացման և ներդրումների նա​խա​​րա​րության Զբոսաշրջու​թ​յան պետա​կան կո​միտեի նախագահին`

1) Հայաստանի Հանրա​պե​տու​թ​յան 2017 թվա​​կա​նի պետական բյուջեի մասին» Հայաս​տանի Հանրապետության օրենքի N 1 հավելվածով նախատեսված  բյուջետային ծախսերի գործառական դասակարգման  04 բաժ​նի 07 խմբի 03 դասի «01. Զբո​սաշր​ջու​թ​յան զար​գացման ծրագրով» նախատեսված մի​ջո​ցառումների գծով սահմանված հատկացումներից 80,600.0 հազ. դրամի միջոցառումներն իրականացնել Հայաստանի զարգացման հիմ​նա​դրա​մի միջոցով: 

2) սույն որոշման 1-ին կետի 1)-ին ենթակետով նախատեսված մի​ջո​ցա​ռումներն իրականացնելու նպա​տա​կով Հայաստանի զարգացման հիմ​նա​դրա​մին դրա​մաշնորհի տեսքով առանց մրցութի հատ​​կաց​նել 80,600.0 հազ. դրամ և  ապահովել մեկ ամսյա ժամկետում դրամաշնորհի հատկացման պայմանագրի կնքումը: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ               

               ՎԱՐՉԱՊԵՏ





    ԿԱՐԵՆ ԿԱՐԱՊԵՏՅԱՆ

ՀԻՄՆԱՎՈՐՈՒՄ

«ԶԲՈՍԱՇՐՋՈՒԹՅԱՆ ԶԱՐԳԱՑՄԱՆ ԾՐԱԳՐՈՎ ՆԱԽԱՏԵՍՎԱԾ  ՄԻՋՈՑԱՌՈՒՄՆԵՐԻ ԻՐԱԿԱՆԱՑՄԱՆ ՎԵՐԱԲԵՐՅԱԼ»   ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

ՀՀ 2017 թվականի պետական բյուջեով «Զբոսաշրջության զարգացման ծրագիր»-ի համար հատկացված 100000,0 հազար դրամ գումարից 98000,0 հազար դրամ գումարը նախատեսված է «Այլ ընթացիկ դրամաշնորհներ» հոդվածով: Համաձայն ՀՀ կառավարության 2003 թվականի դեկտեմբերի 24-ի N 1937-Ն որոշման, պետական բյուջեից դրամաշնորհները կազմակերպություններին հատկացվում են մրցույթով։ ՀՀ պետական բյուջեի մասին օրենքների Հավելված N 1-ի աղյուսակ 16-ում ըստ մարմինների և ըստ ծրագրերի սահմանվում են այն կազմակերպությունները, որոնց դրամաշնորհները հատկացվում են առանց մրցույթի։ Նախորդ տարիներին ծրագրային միջոցառումները հիմնականում իրականացվել են  Հայաստանի զարգացման հիմնադրամի կողմից, որին դրամաշնորհները հատկացվել են առանց մրցույթի։ Սակայն 2017 թվականի պետական բյուջեի մասին օրենքի վերը նշված աղյուսակում տվյալ ծրագիրը նշված չէ։ Ծրագրի բնականոն իրականացումն ապահովելու նպատակով որոշմամբ սահմանվում է, որ բյուջեով նախատեսված 98000,0 հազար դրամից 80600,0 հազար դրամի միջոցառումներն իրականացվեն հիմնադրամի կողմից և նրա հետ կնքվի համապատասխան պայմանագիր, ինչը բխում է ՀՀ կառավարության 2014 թվականի դեկ​տեմ​​բերի 18-ի N 1523-Ն որոշմամբ հաստատված Հայաստանի զարգացման հիմնադրամի կանոնադրությամբ սահմանված հիմնադրամի նպատակներից, խնդիրներից ու գործառույթներից:

Նախագծով նախատեսված 80600,0 հազար դրամի շրջանակներում 2017 թվականին Հիմնադրամի կողմից պետք է իրականացվեն մասնավորապես ծրագրային հետևյալ միջոցառումները` տարբեր լեզուներով գովազդատեղեկատվական նյութերի մշակում, տպագրություն, տարածում, այդ թվում ֆիլմերի, Էլեկտրոնային մարքեթինգի ապահովում, նպատակային շուկաներում` Արաբական ծոցի երկրներում, Արևմտյան Եվրոպայում, Ռուսաստանի Դաշնությունում և Սփյուրքում  մարքետինգային և խթանման միջոցառումների իրականացում, մասնակցություն միջազգային հեղինակավոր զբոսաշրջային ցուցահանդեսներին, զբոսաշրջային տեղեկատվական թվով հինգ կենտրոնների գործունեությանը պետական աջակցություն, ՀՀ մարզերում ավանդական առնվազն ութ փառատոնների կազմակերպմանը պետական աջակցություն, քայլարշավային երթուղիների մշակում և Զբոսավարների միջազգային ուսումնական կենտրոնի գործունեությունն ապահովելու նպատակով «Հայ զբոսավարների գիլդիա» հասարակական կազմակերպությանը պետական աջակցություն:

  «Այլ ընթացիկ դրամաշնորհներ» հոդվածով մնացած 17400,0 հազար դրամը Զբոսաշրջության պետական կոմիտեի կողմից տնօրինվելու է ՀՀ կառավարության 2003 թվականի դեկտեմբերի 24-ի N 1937-Ն որոշմամբ սահմանված կարգով անցկացվող մրցույթներով ընտրված կազմակերպությունների միջոցով՝ ծրագրային մյուս միջոցառումներն իրականացնելու նպատակով։ 
ԱՄՓՈՓԱԹԵՐԹ

««Զբոսաշրջության զարգացման ծրագրով նախատեսված միջոցառումների իրականացման վերաբերյալ» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ արդարադատության նախարարություն

02/5717-17

N10.04.2017
	1. Հիմք ընդունելով «Իրավական ակտերի մասին» ՀՀ օրենքի 14-րդ և 43-րդ հոդվածների պահանջները «Զբոսաշրջության զարգացման ծրագրի իրականացման վերաբերյալ» Հայաստանի Հանրապետության կառավարության որոշման նախագծի (այսուհետ` Նախագիծ) նախաբանում անհրաժեշտ է հղում կատարել այն իրավական ակտին, որը լիազորում է ՀՀ կառավարությանը ընդունել սույն որոշումը:
2. Նախագծի վերնագրում «ծրագրի» բառն անհրաժեշտ է փոխարինել «ծրագրով» բառով, իսկ «իրականացման» բառից առաջ անհրաժեշտ է լրացնել «նախատեսված միջոցառումների» բառերը` նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները և Նախագծի 1-ին կետի դրույթները:
3. Նախագծի 2-րդ կետում անհրաժեշտ է նշել ՀՀ կառավարության որոշումն ուժի մեջ մտնելուց հետո Հայաստանի զարգացման հիմնադրամի հետ 80600.0 հազ. դրամի դրամաշնորհի հատկացման պայմանագրի կնքման ժամկետը:
	Ընդունվել է
	ՀՀ կառավարության որոշման նախագիծը վերախմբագրվել է

	2
	ՀՀ ֆինանսների նախարարություն

№ 01.1/83-5/6353-17

10.04.2017


	ՀՀ կառավարության որոշման նախա​գի​ծը, առաջարկում է վերջինս շարադրել հետևյալ խմբագրու​թյամբ.

«1. Հայաստանի Հանրապետության տնտեսական զարգացման և ներդրումների նա​խա​​րա​րության Զբոսաշրջու​թ​յան պետա​կան կո​միտեի նախագահին`

1) Հայաստանի Հանրա​պե​տու​թ​յան 2017 թվա​​կա​նի պետական բյուջեի մասին» Հայաս​տանի Հանրապետության օրենքի N 1 հավելվածով նախատեսված  բյուջետային ծախսերի գործառական դասակարգման  04 բաժ​նի 07 խմբի 03 դասի «01. Զբո​սաշր​ջու​թ​յան զար​գացման ծրագրով» նախատեսված մի​ջո​ցառումների գծով սահմանված հատկացումներից 80,600.0 հազ. դրամի միջոցառումներն իրականացնել Հայաստանի զարգացման հիմ​նա​դրա​մի միջոցով: 

2) սույն կետի 1-ին ենթակետով նախատեսված մի​ջո​ցա​ռումներն իրականացնելու նպա​տա​կով Հայաստանի զարգացման հիմ​նա​դրա​մին դրա​մաշնորհի տեսքով առանց մրցութի հատ​​կաց​նել 80,600.0 հազ. դրամ և ապահովել դրամաշնորհի հատկացման պայմանագրի կնքումը: 


	Ընդունվել է
	ՀՀ կառավարության որոշման նախագիծը վերախմբագրվել է


ՏԵՂԵԿԱՆՔ

